Dhammacakkappavattana Sutta

(Solo Introduction:)

Anuttaram abhisambodhim sambujjhitva Tathagato
Pathamam yam adesesi Dhammacakkam anuttaram
Sammadeva pavattento loke appativattiyam
Yatthakkhata ubho anta patipatti ca majjhima
Catusvariyasaccesu visuddham nanadassanam
Desitam dhammarajena sammasambodhikittanam
Namena vissutam suttam Dhammacakkappavattanam
Veyyakaranapathena sangitantam bhanama se.

(Evam me sutam:)

Ekam samayam Bhagava Baranasiyam viharati Isipatane
Migadaye.

Tatra kho Bhagava pancavaggiye bhikkhu amantesi:

Dve' me, bhikkhave, anta pabbajitena na sevitabba:

i.) Yo cayam kamesu kamasukhallikanuyogo— hino, gammo,
pothujjaniko, anariyo, anatthasanhito;

ii.) Yo cayam attakilamathanuyogo—dukkho, anariyo,
anatthasanhito.

Ete te, bhikkhave, ubho ante anupagamma majjhima patipada
Tathagatena abhisambuddha cakkhukarani, nanakaranti,
upasamaya, abhinnaya, sambodhaya, nibbanaya samvattati.

Katama ca sa, bhikkhave, majjhima patipada
Tathagatena abhisambuddha—cakkhukarani nanakarani,
upasamaya, abhinnaya, sambodhaya, nibbanaya samvattati?

Ayameva ariyo atthangiko maggo seyyathidam:
Samma-ditthi, samma-sankappo, samma-vaca,

samma-kammanto, samma-ajivo, samma-vayamo, samma-sati,
samma-samadhi.



Ayam kho sa, bhikkhave, majjhima patipada Tathagatena
abhisambuddha cakkhukarani nanakarani, upasamaya, abhinnaya,
sambodhaya, nibbanaya samvattati.

Idam kho pana, bhikkhave, dukkham ariyasaccam:

Jati'pi dukkha, jara'pi dukkha, maranam'pi dukkham, soka-
parideva-dukkha-domanassupayasapi dukkha, appiyehi sampayogo
dukkho, piyehi vippayogo dukkho, yamp'iccham na labhati tam'pi
dukkham, sankhittena pancupadanakkhanda dukkha.

Idam kho pana, bhikkhave, dukkha-samudayo ariyasaccam:

Yayam tanha ponobbhavika nandiragasahagata tatra
tatrabhinandini seyyathidam:
Kamatanha, bhavatanha, vibhavatanha.

Idam kho pana, bhikkhave, dukkhanirodho ariyasaccam:

Yo tassa yeva tanhaya asesa-viraga-nirodho, cago, patinissaggo,
mutti, analayo.

Idam kho pana, bhikkhave, dukkhanirodhagamini patipada
ariyasaccam:

Ayameva ariyo atthangiko maggo seyyathidam:
Samma-ditthi, samma-sankappo, samma-vaca, samma-kammanto,
samma-ajivo, samma-vayamo, samma-sati, samma-samadahi.

1 (i) (Idam dukkham) ariyasaccanti me bhikkhave, pubbe
ananussutesu dhammesu cakkhum udapadi, hanam udapadi,
panna udapadi, vijja udapadi, aloko udapadi.

(ii) Tam kho panidam dukkham ariyasaccam parinneyyanti me,
bhikkhave, pubbe ananussutesu dhammesu cakkhum udapadi,
nanam udapadi, panna udapadi, vijja udapadi, aloko udapadi.

(iii) Tam kho panidam dukkham ariyasaccam parinnatanti me,
bhikkhave, pubbe ananussutesu dhammesu cakkhum udapadi,
nanam udapadi, panna udapadi, vijja udapadi, aloko udapadi.

2 (i) Idam dukkhasamudayo ariyasaccanti me bhikkhave, pubbe
ananussutesu dhammesu cakkhum udapadi, nanam udapadi,
panna udapadi, vijja udapadi, aloko udapadi.



(ii) Tam kho panidam dukkhasamudayo, ariyasaccam
pahatabbanti me, bhikkhave, pubbe ananussutesu dhammesu
cakkhum udapadi, nanam udapadi, panna udapadi, vijja udapadi,
aloko udapadi.

(iii) Tam kho panidam dukkhasamudayo, ariyasaccam pahinanti
me, bhikkhave, pubbe ananussutesu dhammesu cakkhum udapadi,
nanam udapadi, panna udapadi, vijja udapadi, aloko udapadi.

3 (i) Idam dukkhanirodho ariyasaccanti me bhikkhave, pubbe
ananussutesu dhammesu cakkhum udapadi, nanam udapadi,
panna udapadi, vijja udapadi, aloko udapadi.

(ii) Tam kho panidam dukkhanirodho ariyasaccam
sacchikatabbanti me, bhikkhave, pubbe ananussutesu dhammesu
cakkhum udapadi, nanam udapadi, panna udapadi, vijja udapadi,
aloko udapadi.

(iii) Tam kho panidam dukkhanirodho ariyasaccam sacchikatanti
me, bhikkhave, pubbe ananussutesu dhammesu cakkhum udapadi,
nanam udapadi panna udapadi, vijja udapadi, aloko udapadi.

4 (i) Idam dukkhanirodhagamini patipada ariyasaccanti me
bhikkhave, pubbe ananussutesu dhammesu cakkhum udapadi,
nanam udapadi, panna udapadi, vijja udapadi, aloko udapadi.

(ii) Tam kho panidam dukkhanirodhagamini patipada
ariyasaccam bhavetabbanti me, bhikkhave, pubbe ananussutesu
dhammesu cakkhum udapadi, nanam udapadi, panna udapadi,
vijja udapadi, aloko udapadi.

(iii) Tam kho panidam dukkhanirodhagamini patipada
ariyasaccam bhavitanti me, bhikkhave, pubbe ananussutesu
dhammesu cakkhum udapadi, nanam udapadi, panna udapadi,
vijja udapadi, aloko udapadi.

(Yava kivanca me), bhikkhave, imesu cattusu ariyasaccesu
evantiparivattam

dvadasakaram yathabhutam nanadassanam na suvisuddham ahosi,
neva tavaham, bhikkhave, sadevake loke samarake sabrahmake
sassamanabrahmaniya pajaya sadevamanussaya anuttaram
sammasambodhim abhisambuddho paccannasim.



Yato ca kho me, bhikkhave, imesu catusu ariyasaccesu
evantiparivattamdvadasakaram yathabhutam nanadassanam
suvisuddham ahosi, athaham, bhikkhave,

sadevake loke samarake sabrahmake sassamanabrahmaniya
pajaya sadevamanussaya anuttaram sammasambodhim
abhisambuddho paccannasim.

Nanafica pana me dassanam udapadi, “Akuppa me vimutti
ayamantima jati, natthidani punabbhavo” ti.

Idam avoca Bhagava. Attamana pancavaggiya bhikkhu Bhagavato
bhasitam abhinandum.

Imasminca pana veyyakaranasmim bhannamane ayasmato
Kondannassa virajam vitamalam Dhammacakkhum udapadi:
“Yankinci samudayadhammam sabbantam
nirodhadhamman”ti.

(Pavattite ca Bhagavata) Dhammacakke bhumma deva
saddamanussavesum:

“Etam Bhagavata Baranasiyam Isipatane Migadaye anuttaram
Dhammacakkam pavattitam appativattiyam samanena va
brahmanena va devena va marena va brahmuna va kenaci va
lokasmin” ti.

Bhummanam devanam saddam sutva, Catummaharajika deva
saddamanussavesum. . .

Catummaharajikanam devanam saddam sutva, Tavatimsa deva
saddamanussavesum. . .

Tavatimsanam devanam saddam sutva, Yama
deva saddamanussavesum. . .

Yamanam devanam saddam sutva, Tusita deva
saddamanussavesum. . .

Tusitanam devanam saddam sutva,
Nimmanarati deva saddamanussavesum. . .

Nimmanaratinam devanam saddam sutva, Paranimmitavasavatti
deva saddamanussavesum. .



Paranimmitavasavattinam devanam saddam sutva, Brahmakayika
deva saddamanussavesum:

“Etam Bhagavata Baranasiyam Isipatane

Migadaye anuttaram

Dhammacakkam pavattitam appativattiyam
samanena va brahmanena va devena va
Marena va brahmuna va kenaci va lokasmin” ti.

Itiha tena khanena, tena muhuttena, yava

brahmaloka saddo abbhuggacchi. Ayanca

dasasahassi lokadhatu sankampi sampakampi sampavedhi,
appamano ca olaro obhaso loke paturahosi atikkammeva devanam
devanubhavam.

Atha kho Bhagava udanam udanesi: "Annasi vata
bho Kondanno, annasi vata bho Kondanno” ti.
Itihidam ayasmato Kondannassa Annakondanno
tveva namam ahost ti.

Dhammacakkappavattana Suttam nitthitam



